
Pou Piblikasyon imedyat: 11 fevriye 2013 

GOUVÈNÈ CUOMO ANONSE KONFIMASYON JENNY RIVERA NAN KOUDAPÈL ETA NEW YORK  

 

 

Jodi a, Gouvènè Andrew M. Cuomo te anonse Sena New York te konfime Jenny Rivera pou sèvi nan 

Koudapèl Eta New York. Pwofesè Rivera te anseye nan City University of New York (CUNY) School of Law 

depi ane 1997. Gouvènè Cuomo te lonmen li nan dat 15 janvye. 

 

Pwofesè Rivera, yon moun k ap viv nan Bronx depi lontan epi ki te fèt nan New York, te gen yon karyè 

long ak espesyal nan sèvis piblik. Li te okipe anpil kalite pòs travay, kòm yon avoka gwoup nan Legal Aid 

Society of New York City, kòm yon Reprezantan Legal pou Puerto Rican Legal Defense and Education 

Fund (ki rele Latino Justice PRLDEF kounye a), epitou li te sèvi kòm yon grefye lajistis pou Onorab Sonia 

Sotomayor nan Tribinal  Distri Etazini pou Distri Sid New York. Li te Manm Komisyon nan Komisyon Vil 

New York pou Dwa Moun ant ane 2002 ak 2007. Nan ane 2007, li te antre nan Biwo Pwokirè Jeneral Eta 

New York Andrew Cuomo kòm yon Pwokirè Jeneral Adjwen Espesyal pou Dwa Sivil.  

 

Gouvènè Cuomo di konsa, “Pwofesè Rivera te devwe karyè li pou sèvis piblik epi pou defann dwa tout 

Nouyòkè yo, epi jodi a li vin pami jij pi gwo tribinal Eta a—Koudapèl New York. Anpil eksperyans li nan 

lwa sou dwa sivil ak pasyon li pou fè eta nou von yon kote ki pi onèt ak pi jis ap bay anpil avantaj pou 

New York. Mwen felisite Pwofesè Rivera pou konfimasyon li.” 

 

Pwofesè Rivera di konsa, “Mwen santi mwen gen anpil lonè poutèt yo konfime mwen kòm pwochen Jij 

Asosye Koudapèl Eta New York. Mwen vle di Gouvènè Andrew Cuomo mèsi pou nominasyon mwen, 

men tou poutèt li montre yon vrè angajman pou ankouraje divèsite nan majistrati a epi tout kote nan 

gouvènman an. Li transfòme Eta New York lè li ankouraje sèvis piblik ak lide onètete ak egalite. Mwen 

espere fè yon sèl avèk kamarad mwen yo nan majistrati a, epi mwen pa ka tann pou kòmanse travay 

sipòte lwa ak Konstitisyon eta nou avèk onètete.” 

 

Ane sa a, Pwofesè Rivera te resevwa Spirit of Excellence Award nan Komisyon pou Divèsite Rasyal ak 

Etnik Asosyasyon Bawo Ameriken. Nan ane 2012, li te resevwa Diversity Trailblazer Lifetime 

Achievement Award (Rekonpans pou Siksè Piyonye Avi nan Divèsite) Asosyasyon Bawo Eta New York 

(NYSBA) epitou nan ane 2011, li te resevwa Rekonpans Kay Crawford Murray NYSBA. Li se yon diplome 

Princeton University, epi li te resevwa J.D. (Doktora Dwa) li nan New York University School of Law ak 

LL.M li nan Columbia University School of Law.  

 

Seymour W. James, Jr., Prezidan Asosyasyon Bawo Eta New York, di konsa, “Nou felisite Pwofesè Jenny 

Rivera pou nominasyon li kòm yon Jij Asosye Koudapèl. Nou bat bravo pou Gouvènè Cuomo poutèt li 

lonmen yon ekselan kandida konsa, epitou nou bat bravo pou Sena a poutèt yo konfime li. Apre yon 

evalyasyon apwofondi, Kominote nou an pou Evalye Nominasyon Jidisyè yo te jwenn Pwofesè Rivera 

byen kalifye pou sèvi kòm yon Jij Asosye. Sa se pi gwo nominasyon komite a, epi li reprezante yon 

desizyon ki montre Pwofesè Rivera posede ekselan kalifikasyon pou fonksyon jidisyè a. Nou swete 

Pwofesè Rivera yon fonksyon ki long epi avèk siksè nan Tribinal la.” 

 

Elena Goldberg Velazquez, Prezidan Puerto Rican Bar Association, di konsa, “Sou non Konsèy Direktè 

Puerto Rican Bar Association epi kòm Prezidan Puerto Rican Bar Association, mwen kontan anpil paske 

Sena Eta New York konfime nominasyon Pwofesè Jenny Rivera nan Koudapèl la. Pwofesè Rivera se yon 

manm ki gen bon repitasyon epi ki toujou aktif nan PRBA. Pwofesè Rivera non sèlman se yon elèv 

distenge, men tou li gen yon lespri legal briyan ki pral sèvi kominote Eta New York trè-trè byen. Jodi a, 

Kominote Legal Pòtoriken ak Latino a fyè paske kominote nou an kontinye jwenn reprezantasyon nan 

Koudapèl la. Nou gen rekonesans pou tout ofisyèl eli ki te sipòte efò kominote nou an, epi ki te asire pi 

gwo tribinal nou an montre kalite ak divèsite.” 

 

José Calderón, Prezidan Hispanic Federation, di konsa, “Nan anpil eksperyans li genyen nan tribinal 

tankou travay li kòm yon jij lwa administratif nan Divizyon Dwa Moun ak dosye litij li avèk Puerto Rican 

Legal Defense & Education Fund, Legal Aid Society ak Biwo Pwokirè Jeneral New York, Pwofesè Rivera 

pwouve li se pi bon kandida a pou sèvi nan Koudapèl New York. Nou konnen l ap pote yon pakèt lide 

pwofesyonèl ak kiltirèl k ap sèlman sèvi pou fè tribinal nou yo konsantre plis sou bèl eta nou an. Nou 

felisite li ak Gouvènè Cuomo pou konfimasyon an.” 

 

Milagros “Millie” Baez O’Toole, Prezidan New York City Chapter of 100 Hispanic Women, di konsa, 

“Pandan anpil ane, mwen te konnen Jenny, li patisipe anpil nan kominote li. Li pwouve li se yon 

pwofesyonèl kalifye epi li gen yon dosye egzanplè, sitou pandan li te grefye avèk Jij Sonia Sotomayor. 

Nou pa kapab pi kontan ak fyè pase sa pou konfimasyon li nan Koudapèl.” 

 

Janet Sapio-Mayta, Prezidan Capital District Chapter of 100 Hispanic Women, di konsa, “Nou kontan ak 

fyè anpil pou konfimasyon Jenny Rivera nan Koudapèl Eta a. Pandan n ap fete bèl okazyon sa a, nou 

prezante Pwofesè Rivera pi bon swè nou ak tout kè nou ak sipò nou pandan l ap pran nouvo pòs travay li 

nan Koudapèl la pou asire ekite, onètete ak jistis pou tout moun.” 

 

Juan Cartagena, Prezidan ak Avoka Jeneral, Latino Justice PRLDEF, di konsa, “Jodi a, nou pataje fyète nou 

tout ki konnen Pwofesè Jenny Rivera santi pou reyalizasyon pwofesyonèl istorik ak enpòtan li: Jij Asosye 

Koudapèl New York. Istwa pèsonèl Pwofesè Rivera se tankou anpil Latino-Ameriken klas travayè a ki 

travay di pou siviv epi ki travay di pou devlope. Depi Lower East Side pou rive nan travay nan yon faktori 

sèvyèt nan Princeton, New York University ak Columbia, Rivera reprezante istwa ameriken an. Nou bat 

bravo pou Sena Eta New York la poutèt yo apwouve nominasyon li epitou nou bat bravo pou Gouvènè 

Andrew Cuomo poutèt li fè sa rive.”  

 

Reprezantan Etazini, Nydia Velazquez, di konsa, “Pandan tout karyè mwen, yon fwa ankò, Jenny Rivera 

pwouve tèt li kòm yon fonksyonè piblik ki devwe. Monte li nan Koudapèl se yon ekselan nouvèl pou tout 

Nouyòkè yo. Mwen swete li tout sa ki pi bon epi mwen gen konfyans l ap leve pwoche defi sa a avèk gwo 

mak entèlektyèl li ak angajman san fatig pou jistis.”  

 

Robert T. Maldonado, Prezidan Rejyonal Hispanic National Bar Association, di konsa, “Konfimasyon 

istorik Pwofesè Jenny Rivera jodi a voye yon mesaj enpòtan pou avoka ki toupatou nan eta a ak nan peyi 

a pou fè yo konnen yon karyè sèvis pou piblik la se yon lonè, epi sa ajoute yon lide enpòtan nan pi gwo 

tribinal nasyon an. Nou felisite Pwofesè Rivera pou konfimasyon li ak Gouvènè Cuomo poutèt li lonmen 

yon kandida ekselan konsa.” 

 

Matthew Goldstein, Chanselye City University of New York, di konsa, “Pwofesè Rivera ap pote anpil 

eksperyans pwofesyonèl enpresyonan li ak jijman li nan Koudapèl New York. Li trè kalifye pou pòs travay 

sa a, epi mwen kwè sistèm jistis eta nou an, ak tout Nouyòkè yo pral jwenn bon sèvis. Mwen felisite 

Pwofesè Rivera pou ak Gouvènè Cuomo pou konfimasyon li.” 

 

Michelle J. Anderson, Dwayen CUNY School of Law ak Pwofesè Dwa, di konsa, “Pwofesè Rivera se yon 

ekselan diplis nan Koudapèl la. Konesans apwofondi li nan dwa ak angajman li san kondisyon pou 

onètete pral sèvi tribinal la ak moun New York byen. Nou bat bravo pou Gouvènè Cuomo poutèt li 

lonmen Pwofesè Rivera, epitou nou bat bravo pou Sena New York la poutèt yo konfime li.” 

 

John Sexton, Prezidan New York University, di konsa, “Mwen kontan anpil poutèt Sena a konfime 

Pwofesè Jenny Rivera nan Koudapèl Eta New York. Mwen konnen Pwofesè Rivera depi jou li te yon 

etidyan nan NYU, epi mwen te wè kijan li te grandi pou vin yon manm distenge bawo a ak yon defansè 

dwa sivil ak jistis sosyal. Li se yon moun ki trè entèlijan ak sansib – patikilarite mwen sèten l ap pote nan 

majistrati a kòm yon Jij Asosye ak yon fonksyonè piblik. Nan nouvo wòl li, l ap sèvi Nouyòkè yo avèk 

onètete nan Tribinal la epitou l ap amelyore sistèm jistis nou an. Mwen felisite Pwofesè Rivera ak epi 

mwen di Gouvènè Cuomo mèsi pou konfimasyon li.” 

